
Nobel saridunak belaunaldi berriekin elkarrizketan
Donostian

Passion for Knowledge ekimenaren barruan, Bigarren Hezkuntzako zenbait ikasle eta irakaslek
nazioarteko figura ezagunekin (tartean bi Nobel saridun) hitz egingo dute Victoria Eugenia antzokian.

Gazteen artean zientziarekiko zaletasuna piztea eta bokazio zientifikoak inspiratzea da Donostia
International Physics Centerrek (DIPC) antolatutako topaketa hauen helburu nagusia.

Ikasleek egindako galdera interesgarri eta originalenak saria izango du, gainera, EDP Fundazioaren
lankidetzari esker

Ikasleekin elkartzea

Eguna: 2026ko irailaren 293, asteartea:
Ordua: 09:15
Lekua: Victoria Eugenia antzokia. Donostia.

Parte-hartzaileak:

o Anne L'Huillier, Fisikako Nobel sariduna (2023).
e Brian Schmidt, Fisikako Nobel sariduna (2011).

® Ginés Morata, Asturiasko Printzea sariduna (2007).

Bihar izango da (irailak 29, asteartea) Passion for Knowledge (P4K) ekitaldiko hitzordurik desiratuenetako bat,
Donostiako Victoria Eugenia antzokian. lkasleen eta Nobel saridunen arteko topaketa jendetsu batzuk izango dira,
Zientziarekin solasean! izenekoak. Euskadi guztiko ikastetxeei zuzentzen zaie ekimena zientzia belaunaldi berriei
gerturatzeko, haien kuriositatea pizteko eta etorkizuneko bokazio zientifikoak inspiratzeko helburuarekin.

Ekitaldian, Maialen Agirre Pinedo Berrikuntza zuzendaria izango da Eusko Jaurlaritzaren izenean, eta ongietorria
egingo die parte-hartzaileei. 32 ikastetxetako 266 ikasle eta irakaslek aukera izango dute nazioarteko zientziaren
erreferente diren Anne L"Huillier, Brian Schmidt eta Ginés Morata adituekin hitz egiteko.

Anne L’Huillier, Fisikako Nobel sariduna (2023). Fisikari franko-suediar hau aitzindarietako bat da attosegundoen
zientzian; ezagutzaren arlo horrek aukera eman du lehen aldiz atomo eta molekulen barnean elektroien
mugimendua behatzeko. Attosegundo bat (1078 segundo) ia imajinatu ezineko denbora-tarte labur-labur bat da:
segundo-milamilioiren baten milamilioirena. Eskala horretan argi-distirak sortuz, orain arte neurtzeko bizkorregiak
ziren prozesu batzuk ikus ditzakete zientzialariek.

Brian Schmidt, Fisikako Nobel sariduna (2011). Izen handiko astronomo eta astrofisikari bat da, unibertsoaren
hedapen azeleratua deskubritzeagatik ezaguna. Unibertsoaren hedapena bizkortzen ari dela ezartzen lagundu
zuen. lzan ere, kontrakoa espero zen; hau da, moteldu egingo zela grabitatearen ondorioz.

Ginés Morata garapenaren biologian aditutako biologo bat da. Haren ikerketak funtsezkoak izan dira ulertzeko
geneek nola sortzen, mantentzen eta birsortzen dituzten animalia-ehunak. 2007an lkerketa Zientifikoko eta
Teknikoko Asturiasko Printzea saria eskuratu zuen.

Pedro Miguel Etxenikek moderatuko du saioa, eta zientzialari gonbidatuek ikasleekin partekatuko dute zientziak
eta ikerketak eragiten dien grina. Ikasleen galderei erantzuteaz gainera, beren ibilbide profesionaletan izan dituzten
une eta ikaskuntza nabarienetariko batzuen berri emango dute.

Ikasleek egindako galderen artetik interesgarriena eta originalena sarituko da, DIPCren patroi den EDP
Fundazioaren lankidetzari esker. Aintzatespen horren helburua da gazteek ezagutza zientifikoarekiko duten
interesa bultzatzea eta topaguneari pizgarri bat ematea. lzaskun Simonek, EDP ordezkatuz, zuzenean emango du
ekitaldian sariaren berri.

Jaialdiaren webgunea: p4k.dipc.org

